
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
«Коми Республикаса ва объектъясын уна йӧза шойччанінъясын олысьясӧс безопасносьтӧн могмӧдӧм (2012-2014 вояс)» дыр кадся торъя мога республиканскӧй уджтас йылысь

___________________________________________________
     Коми Республикаса Веськӧдлан котыр шуӧ:
    1. Вынсьӧдны «Коми Республикаса ва объектъясын уна йӧза шойччанінъясын олысьясӧс безопасносьтӧн могмӧдӧм (2012-2014 вояс)» дыр кадся торъя мога республиканскӧй уджтас (водзӧ - Уджтас) содтӧдын индӧм серти.
  2. Торйӧдны Коми Республикаса сьӧм овмӧс министерстволы Коми Республикаса республиканскӧй сьӧмкудсӧ лӧсялана финансӧвӧй во вылӧ лӧсьӧдігӧн Уджтас олӧмӧ пӧртӧм вылӧ сьӧм.
   3. Вӧзйыны Коми Республикаын кар кытшъяслӧн да муниципальнӧй районъяслӧн муниципальнӧй юкӧнъясса меставывса асвеськӧдлан органъяслы лӧсьӧдны, вынсьӧдны да могмӧдны сьӧмӧн ва объектъясын уна йӧза шойччанінъясын олысьясӧс безопасносьтьӧн могмӧдӧм кузя муниципальнӧй уджтасъяс  Уджтаслӧн положениеяс тӧд вылын кутӧмӧн.
     4. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь К. Ю. Ромадановлы.

           Коми Республикаса Юралысь                                                 В. Гайзер

           Сыктывкар
           2012 вося ода-кора тӧлысь 23 лун
           206 №

ВЫНСЬӦДӦМА

Коми Республикаса Веськӧдлан котырлӧн

2012 во ода-кора тӧлысь 23 лунся 206 №-а шуӧмӧн 

(содтӧд)

«Коми Республикаса ва объектъясын уна йӧза шойччанінъясын олысьясӧс безопасносьтӧн могмӧдӧм (2012-2014 вояс)» дыр кадся торъя мога республиканскӧй уджтас

«Коми Республикаса ва объектъясын уна йӧза шойччанінъясын олысьясӧс безопасносьтӧн могмӧдӧм (2012-2014 вояс)» дыр кадся торъя мога республиканскӧй уджтаслӧн

паспорт

	Уджтаслӧн нимпас
	«Коми Республикаса ва объектъясын уна йӧза шойччанінъясын олысьясӧс безопасносьтӧн могмӧдӧм (2012-2014 вояс)» дыр кадся торъя мога республиканскӧй уджтас (водзӧ - Уджтас)

	Уджтас лӧсьӧдӧм вылӧ подув
	Коми Республикаса Веськӧдлан котырлӧн 2012 во ода-кора тӧлысь 14 лунся 191-р №-а тшӧктӧм

	Уджтас закажитысь
	Коми Республикаса гражданаӧс видзан мероприятиеяс нуӧдысь комитет

	Уджтас дасьтысь
	Коми Республикаса гражданаӧс видзан мероприятиеяс нуӧдысь комитет

	Уджтас олӧмӧ пӧртысьяс
	Коми Республикаса гражданаӧс видзан мероприятиеяс нуӧдысь комитет, Коми Республикаса йӧзӧс велӧдан министерство, Коми Республикаса йӧзлысь дзоньвидзалун видзан министерство, Коми Республикаса спорт да мортӧс ёнмӧдан агентство, Россия Федерацияса войтырӧс доръян, виччысьтӧмторйысь видзан да неминучаысь колясъяс бырӧдан министерстволӧн Коми Республикаын медшӧр веськӧдланін (сёрнитчӧмӧн)

	Уджтаслӧн шӧр мог                     
	видзны йӧзӧс пӧгибнитӧмысь ва объектъясын уна йӧза шойччанінъясын  

	Уджтаслӧн могъяс     
	лӧсьӧдны Коми Республикаын олысьяслӧн ва объектъясын уна йӧза шойччанінъясын мездысь постъяс;
велӧдны олысьясӧс ва объектъясын видзчысян мераясӧ

	Уджтас збыльмӧдан кадколаст         
	2012-2014 вояс

	Уджтас сьӧмӧн могмӧдан ыджда да источникъяс
	Уджтас збыльмӧдӧм вылӧ Коми Республикаса республиканскӧй сьӧмкудлӧн сьӧм тшӧт весьтӧ колӧ 3 819,8 сюрс шайт, сы лыдын вояс серти:

2012 во - 700  сюрс шайт;

2013 во - 1 559,9 сюрс шайт;

2014 во - 1 559,9 сюрс шайт

	  Уджтаслӧн торъя мога индикаторъяс (петкӧдласъяс)                      
	ва объектъясын олысьясӧн уна йӧза шойччанінъясын пӧгибнитӧм йӧз лыд чинӧм (2011 вося тшупӧд серти %);

ва объектъясын олысьясӧн уна йӧза шойччанінъясын дасьтӧм инъяслӧн лыд (единицаяс);

ваын кутчысян, пӧдысьясӧс мездан да медводдза отсӧг сетан  правилӧясӧ велӧдӧм йӧз лыд (морт);

ваын кутчысян да пӧдысьясӧс мездан правилӧяс кузя дасьтӧм памятка лыд (штука).


1. Мытшӧдлӧн характеристика, кодӧс збыльмӧдӧм могысь веськӧдӧма Уджтассӧ,  верктуй донъялöм да уджтаса- торъя мога ног збыльмöдöмлысь коланлун гöгӧрвоöдöм
        2020 во кадколастӧдз Коми Республикаса экономика да социальнӧй стратегияяс сӧвмӧдӧмлӧн шӧр могъяс пиысь ӧтиӧн, мый ошкӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн, лоӧ олысьяслысь олан условиеяс безопасносьтӧн могмӧдӧм.
        Коми Республика мутаслӧн эм ва да позянлун  тӧдчана вынйӧр. Медыджыд ва объектъясӧн лоӧны Печора, Эжва, Мозын, Изьва, Уса, Емва, Колва, Луза юяс  налӧн вожъяскӧд да мукӧд ю-ты.
   Коми Республика мутасын уна  ва объектъяс ышӧдӧны котыртчытӧм уна лыда ва туристъясӧс, чери кыйны радейтысьясӧс, ичӧт судно кутысьясӧс, та вылӧ лӧсявтӧм инъясса  ва объектъясын шойччысьясӧс.
       Статистикалӧн юӧртӧм серти, Коми Республикаса ва объектъясын быд во пӧгибнитӧны 100 мортӧдз, сы лыдын челядь.
    «Вавывса мездысь Ставроссияса котыр» Ставроссияса ӧтйӧза организациялӧн юӧртӧм серти  Коми Республика мутасын кыдзи тӧвся, сідзи гожся кадколастӧ эм ва объектъясын уна йӧза шойччанінъяслӧн 70 инысь унджык.
           Гожся кадколастӧ уна йӧза традиционнӧй шойччанінъясын чукӧртчывлӧ 30 сюрс мортысь унджык. Тӧвся кадколастӧ олысьяслӧн уна йӧза шойччанінъяс пасйӧны «Господьӧс креститӧм» обряд нуӧдӧм дырйи, йиувса чери кыйӧм кузя ордйысьӧмъяс нуӧдігӧн, снегоходъясӧн, квадроциклъясӧн катайтчигӧн, мукӧд мероприятие нуӧдігӧн. Чери кыйны радейтысьяслӧн йи вылӧ уна йӧза петавлӧм овлӧ Печора, Эжва, Мозын юяс вылын да мукӧд ва объектъясын.
        Коми Республикаса ва объектъясын лоӧмторъяс анализируйтӧм петкӧдлӧ, мый йӧз пырджык пӧгибнитӧны уна йӧза шойччанінъяслӧн ва объектъясын, кӧні абу видзчысян да цивилизация нога шойччӧмлӧн инфраструктура.
       Ва объектъясын  уна йӧза тшӧктытӧм шойччанінъяслы лӧсялӧ гӧгӧртас вылӧ, мый йитчӧма морткӧд (ю-тылысь пыдӧс весалӧм, ва веркӧс весалӧм, ёгысь весалӧм да с.в.), антропогеннӧй лоӧмторъяс бӧрын бӧртасъяс бырӧдан системаяслӧн абутӧмлун.
  Коми Республика мутаслӧн быдлаын ва объектъясын уна йӧза шойччанінъясын абу котыртӧма олысьясӧс, медводз, челядьӧс, варччыны да ваын мездысян приёмъясӧ велӧдӧм.
         Вылынджык лыддьӧдлӧм факторъяс лёка тӧдчӧны йӧзлӧн безопасносьт да ва объектъяслӧн экология боксянь безопасносьт могмӧдӧм вылӧ.
         Тайӧ мытшӧдъяссӧ разьӧмыс сетас позянлун ногтуйӧн да бурланьӧ вежны олысьяслӧн уна йӧза шойччанінъясын ва вылын йӧзлысь олӧм видзӧмлысь  да ва объектъяслысь экология боксянь безопасносьтлысь ӧнія кадся тшупӧдсӧ.
          Уджтаса да торъя мога вӧчанногӧн вӧдитчӧм сетас позянлун могмӧдны индӧм мытшӧдлысь ӧтувъя решение.
2. Уджтаслӧн шӧр мог да могъяс
       Уджтаслӧн шӧр могӧн лоӧ  ва объектъясын уна йӧза шойччанінъясын йӧзӧс пӧгибнитӧмысь видзӧм.
        Уджтаслӧн могъяс: 
    1) лӧсьӧдны Коми Республикаын олысьяслӧн ва объектъясын уна йӧза шойччанінъясын мездысь постъяс;
         2) велӧдны олысьясӧс ва объектъясын видзчысян мераясӧ.
	3. Уджтас збыльмӧдан кадколаст

          Уджтас збыльмӧдан кадколаст - 2012 - 2014 вояс. 



4. Уджтас мероприятиеяслӧн система

1 таблица
	Д/в№ 
	Уджтас мероприятиелӧн нимпас
	Збыльмӧдан кадколаст (во)
	Коми Республикаса республиканскӧй сьӧмкуд сьӧм тшӧт весьтӧ сьӧмӧн могмӧдан ыджда (сюрс шайт)
	Олӧмӧ пӧртысь (сьӧмкуд босьтысь)

	
	
	
	ставнас
	сы лыдын вояс серти
	

	
	
	
	
	2012
	2013
	2014
	

	1
	2
	3
	4
	5
	6
	7
	8

	1.Коми Республикаын олысьяслӧн ва объектъясын уна йӧза шойччанінъясын мездысь постъяс лӧсьӧдӧм

	1.1.
	Коми Республикаса ва объектъясын уна йӧза шойччанінъясын ӧтувтӧм реестр артмӧдӧм
	2012 -2014
	-
	-
	-
	-
	Россия Федерацияса войтырӧс доръян, виччысьтӧмторйысь видзан да  неминучаысь колясъяс бырӧдан министерстволӧн Коми Республикаын медшӧр веськӧдланін (водзӧ – Россияса   МЧС КР-ын КУ) (сёрнитчӧмӧн)

	1.2.
	Олысьяслӧн уна йӧза шойччанінъяслысь, сы лыдын виччысьтӧм артмӧм лоӧмторъяслысь, быдлунся мониторинг котыртӧм
	2012 -2014
	-
	-
	-
	-
	Россияса   МЧС КР-ын КУ (сёрнитчӧмӧн)

	1.3.
	Мездысь постъяс ва вылын неминучаысь ӧлӧдӧм да дзоньвидза оласног пропагандируйтӧм кузя агитируйтан гӧгӧрвоӧдана материалъясӧн (стендъясӧн) могмӧдӧм
	2012 -2014
	700
	700
	-
	-
	Коми Республикаса гражданаӧс видзан мероприятиеяс нуӧдысь комитет

	1.4.
	 «Вавывса мездысь» республиканскӧй ордйысьӧмъяс котыртӧм да нуӧдӧм Коми Республикаса гражданаӧс видзан мероприятиеяс нуӧдысь комитетӧн индӧм пӧрадок серти
	2013 -2014
	119,8
	-
	59,9
	59,9
	Коми Республикаса гражданаӧс видзан мероприятиеяс нуӧдысь комитет

	
	
	
	-
	-
	-
	-
	 Коми Республикаса йӧзӧс велӧдан министерство, Россияса   МЧС КР-ын КУ (сёрнитчӧмӧн)

	1.5.
	Коми Республикаса меставывса асвеськӧдлан органъяслы мездан постъяслысь удж котыртӧмын да оборудуйтӧмын методическӧя отсалӧм
	2012 -2014
	-
	-
	-
	-
	Коми Республикаса гражданаӧс видзан мероприятиеяс нуӧдысь комитет, Россияса   МЧС КР-ын КУ (сёрнитчӧмӧн)

	1.6.
	Ва объектъясын уна йӧза шойччанінъяс дасьтан юалӧмъяс кузя Коми Республикалӧн меставывса асвеськӧдлан органъяскӧд урчитӧм пӧрадокын ӧтувъя удж 
	2012-2014
	-
	-
	-
	-
	Коми Республикаса гражданаӧс видзан мероприятиеяс нуӧдысь комитет, Россияса   МЧС КР-ын КУ (сёрнитчӧмӧн)

	1.7.
	Коми Республикалӧн меставывса асвеськӧдлан органъяслӧн «Вавывса мездысьяслӧн Ставроссияса котыр»  Ставроссияса ӧтйӧза организациялӧн (водзӧ  - ВОСВОД)  Коми дінмуса юкӧнкӧд ӧтувъя удж татшӧм юкалӧмъяс кузя:

ВОСВОД меставывса юкӧнъяс лӧсьӧдӧм да налысь удж котыртӧм;

ва объектъясын уна йӧза котырттӧм шойччанінъясын, оборудуйттӧм купайтчан инъясын мездан ӧтйӧза постъяс артмӧдӧм 

	2012 -2014
	-
	-
	-
	-
	Россияса   МЧС КР-ын КУ (сёрнитчӧмӧн),

Коми Республикаса гражданаӧс видзан мероприятиеяс нуӧдысь комитет

	 1 юкӧдув серти ставнас
	
	819,8
	700
	59,9
	59,9
	

	2. Олысьясӧс ва объектъясын видзчысян мераясӧ велӧдӧм

	2.1.
	 Ва объектъясын йӧзлысь олӧм видзан правилӧяс, ваын асьсӧ кутӧм, вӧйысьясӧс мездан приёмъясӧн тӧдмасьӧм да налы медводдза отсӧг сетан  правилӧяс велӧдӧм кузя велӧдан учреждениеясын занятиеяс нуӧдӧм
	2012 -2014
	-
	-
	-
	-
	Коми Республикаса йӧзӧс велӧдан министерство, Коми Республикаса спорт да мортӧс ёнмӧдан  агентство

	2.2.
	Ваын асьсӧ кутан да вӧйысьӧс мездан правилӧяс кузя олысьяслы памяткаяс лӧсьӧдӧм да йӧзӧдӧм
	2012 -2014
	3000
	-
	1500
	1500
	Коми Республикаса гражданаӧс видзан мероприятиеяс нуӧдысь комитет

	
	
	
	-
	-
	-
	-
	Россияса   МЧС КР-ын КУ (сёрнитчӧмӧн), Коми Республикаса йӧзлысь дзоньвидзалун видзан министерство

	 2 юкӧдув серти  ставнас
	
	3000
	-
	1500
	1500
	

	Уджтас серти ставнас
	
	3819,8
	700
	1559,9
	1559,9
	


5. Уджтас ресурсъясӧн могмӧдӧм

     2012-2014 воясӧ  Коми Республикаса республиканскӧй сьӧмкудлӧн  сьӧм тшӧт весьтӧ Уджтас сьӧмӧн могмӧдӧмлӧн ӧтувъя мында лоӧ 3819,8 сюрс шайт, сы лыдын вояс серти:
       2012 во - 700  сюрс шайт;
      2013 во - 1 559,9 сюрс шайт;

      2014 во - 1 559,9 сюрс шайт.

6. Уджтаслӧн виччысяна сьӧмкуд, экономическӧй

да социальнӧй бӧртаслун донъялӧм. 
Уджтаслӧн торъя мога индикаторъяс (петкӧдчӧмъяс)

        Мераяслӧн  став индӧм комплекс збыльмӧдӧм сетас позянлун 2014 во помӧдз воны татшӧм шӧр бӧртасъясӧдз:
        1)  пыртны ва объектъясын олысьяслӧн уна йӧза шойччанінъяс Коми Республикалӧн ва объектъясын уна йӧза шойччанінъясса ӧтувтӧм реестрӧ;
    2) лӧсьӧдны да могмӧдны мездан постъяс Коми Республикаса муниципальнӧй районъяслӧн (кар кытшъяслӧн) муниципальнӧй юкӧнъясын;
       3) корны олысьясӧс шойччыны мездан постъясӧн оборудуйтӧм да могмӧдӧм гожйӧдчанін-купайтчанінъясын;
               4) чинтыны ва объектъясын йӧзлысь пӧгибнитӧм;
               5) чинтыны олысьяслӧн ва объектъясын тшӧктытӧм шойччанінъяслысь лыд;
     6) видзны да бурмӧдны ва объектъясын олысьяслӧн уна йӧза шойччанінъясын экология  серпас.
    Уджтас збыльмӧдӧмысь сьӧмкуд окталун петкӧдчас неминучаӧ веськалысьяслы социальнӧй мынтӧмъяс вылӧ рӧскод чинтӧмын.
         Уджтаслӧн социальнӧй окталун петкӧдчас ва объектъясын йӧз пӧгибнитӧм чинӧмын.
 Уджтаслӧн торъя мога индикаторъяс (петкӧдласъяс)               

2 таблица

	Д/в №


	Индикаторлӧн (петкӧдласлӧн) нимпас
	2011 во

(збыльлун)
	2012 во 
	2013 во 
	2014 во 


	1
	2
	3
	4
	5
	6

	Ва объектъясын уна йӧза шойччанінъясын йӧзӧс пӧгибнитӧмысь видзӧм

	1.
	Ва объектын олысьяслӧн уна йӧза шойччанінъясын пӧгибнитӧм йӧз лыдсӧ чинтӧм (2011 во серти %-ӧн)
	100
	97
	94
	91

	Коми Республикалӧн ва объектъясын  уна йӧза шойччанінъясын мездан постъяс артмӧдӧм

	2.
	Ва объектъясын олысьясӧн уна йӧза дасьтӧм шойччанінъяслӧн лыд (единица)
	11
	20
	45
	70

	Ва объектъясын безопасносьт мераясӧ  олысьясӧс велӧдӧм

	3.
	Ва объектъясын асьтӧ кутан,   вӧйысьясӧс мездан да налы медводдза отсӧг сетан правилӧясӧ велӧдӧм йӧз лыд (морт)
	-
	31000
	31000
	31000

	4.
	Ваын асьсӧ кутан да вӧйысьӧс мездан правилӧяс кузя лӧсьӧдӧм памятка лыд 
	-
	-
	30000
	30000


7. Веськӧдлан да видзӧдан система

       Уджтас олӧмӧ пӧртӧм бӧрся видзӧдӧ Коми Республикаса гражданаӧс видзан мероприятиеяс нуӧдысь комитет, коді лоӧ Уджтас закажитысьӧн.
       Уджтас закажитысь:
   1) нуӧдӧ Уджтасса мероприятиеяс збыльмӧдан мунанноглы мониторинг;
  2) лӧсьӧдӧ да сетӧ Коми Республикаса экономика сӧвмӧдан министерствоӧ Уджтас збыльмӧдӧм мунанног йылысь отчёт Коми Республикаса экономика сӧвмӧдан министерствоӧн урчитӧм форма кузя медводдза кварталлӧн, медводдза во джынлӧн, ӧкмыс тӧлысьлӧн кывкӧртӧдъяс серти - отчётнӧй кадколаст бӧрын мунысь тӧлысьлӧн 15 лунӧдз, вося кывкӧртӧдъяс серти - отчётнӧй во бӧрся мунысь урасьӧм тӧлысь 15 лунӧдз;
     3) сетӧ Коми Республикаса Веськӧдлан котырлы Уджтаслӧн мероприятиеяс вежны коланлун артмӧм дырйи Уджтасӧ вежсьӧмъяс пыртӧм йылысь вӧзйӧмъяс урчитӧм пӧрадокын.
       Уджтас олӧмӧ пӧртысьяс:
       1) нуӧдӧны Уджтасса мероприятиеяс олӧмӧ пӧртанноглы мониторинг;
   2) лӧсьӧдӧны да сетӧны Уджтас закажитысьлы Уджтас збыльмӧданног йылысь отчёт курируйтан туйвизьяс юкӧнын Коми Республикаса экономика сӧвмӧдан министерствоӧн урчитӧм форма кузя медводдза кварталлӧн, медводдза во джынлӧн, ӧкмыс тӧлысьлӧн кывкӧртӧдъяс серти - отчётнӧй кадколаст бӧрын мунысь тӧлысьлӧн 10 лунӧдз, вося кывкӧртӧдъяс серти — отчётнӧй во бӧрся мунысь урасьӧм тӧлысь 10 лунӧдз.
Исп. Шомысова А.А., 11131зн.

